
ULOGA TRECEG ZASJEDANJA ZAVNOBIH-A
U RAZVOJU KULTURNE POLITIKE
BOSNE I HERCEGOVINE

Sarina Baki¢”

Sazetak: Autorica ¢e metodom analize sadrzaja referata podnesenih na
Tre¢em zasjedanju ZAVNOBiH-a, dostupne arhivske i druge teorijske grade
nastojati pruziti pregled odluka i smjernica Treceg zasjedanja ZAVNOBiH-a
koje se odnose na razvoj kulturne politike u tadasnjoj Bosni 1 Hercegovini.
Rad ¢e predstavljati nastojanje da se pruzi tipologija kulturnih praksi koje
su se u ovom historijskom periodu najvise zagovarale, na koji nacin su se
kulturne akcije planirale i implementirale te kako se percipirala kultura i ulo-
ga kulture u ovom konkretnom drustvenom i politickom kontekstu. Jedno
od najvaznijih pitanja u ovom radu jeste koliko su tadaSnje ideje i vrijedno-
sti u pogledu razvoja kulture uticale na razvoj institucija kulture u Bosni 1
Hercegovini u nadolaze¢im decenijama pa sve do savremenog doba.

Kljucne rijeci: Trece zasjedanje ZAVNOBIH-a, kulturna politika, kulturne prakse, kulturne
akcije, institucije kulture

Uvod

Intenzivna proucavanja kulturne politike te samim tim 1 kulturnih praksi
u zemljama bivse Jugoslavije nakon Drugog svjetskog rata, namece potrebe
za daljim izucavanjem bosanskohercegovackog kulturnog nasljeda sublimi-
ranom 1 u institucijama nastalih u ovom historijskom razdoblju. Galerije 1
biblioteke su jedne od institucija kulture koje zauzimaju posebno mjesto kada
se istrazuje i govori o obrazovnom, kulturnom i vaspitnom aspektu tadasnjeg
bosanskohercegovackog drustva, a u okviru konkretno koncipirane i proak-
tivne kulturne politike. Drugim rije¢ima, na ovaj nacin se kulturna politika
koristila za uspostavljanje novih drustvenih, politickih i kulturnih vrijednosti.
Medutim, u ovom radu nas najprije zanima kako su se uspostavljale i razvija-

*Doc. dr., Odsjek za sociologiju, Fakultet politi¢kih nauka Univerziteta u Sarajevu

le institucije kulture putem smjernica kulturne politike u konkretnom kontek-
stu Tre¢eg zasjedanja ZAVNOBiH-a i smjernica vezanih za kulturu upravo s
ovog Zasjedanja.

Kulturne prakse planirane kulturnom politikom tadasnje Bosne i Hercego-
vine a u cilju ‘da se narod upoznaje s umjetnoscu’ su bile implementirane kako
je ve¢ navedeno osnivanjem institucija kulture. Na primjerima Umjetnicke ga-
lerije Bosne 1 Hercegovine i Biblioteke grada Sarajeva, odnosno osnivanja na-
rodnih biblioteka, dokazat ¢e se enorman znacaj kulturne politike u konkretnom
historijskom periodu Bosne 1 Hercegovine, njeni organizacioni dometi i ciljevi
u skladu s vrijednostima koje su tada bile propagirane. Dodatnu referentnost ¢e
ovaj rad nastojati posti¢i akcentiranjem ¢injenice da odabrane institucije kultu-
re jo$ uvijek postoje i rade, te se i u savremenom danaSnjem vremenu iznova
bore za svoj opstanak u ambijentu danasnjih vrijednosti, ali i opskurnog odnosa
drustva i politike prema kulturi 1 institucijama kulture uopste.

Formulacija ,,kulturna politika“ viSe nas upucuje na semanticko odredenje
kakva je ili kakva bi trebala da bude politika, nego na pitanje strategije razvo-
ja kulture, kulturnih djelatnosti u cilju razvoja svakog drustva. Promijenjeni
redoslijed rijeci, u ovom slucaju ,,politika kulture®, u isto vrijeme predstavlja
1 izmjenu u znacenju koja u osnovi viSe upucuje na pitanje kulture nego pret-
hodna formulacija iako u obje formulacije politika ostaje u prvom licu (Prnjat,
1986). Medutim, ¢ini se da znaenja ovog pojma nisu uopste sporna koliko su
sporni sadrzaj i sustina oko kojih se oni vrte. Naime, politika je ta koja domi-
nira u realnoj praksi zivota i koja upucuje kulturu, odreduje joj drustveni sta-
tus 1 drustvenu ulogu raznovrsnim normativnim i institucionalnim formama.
Pored ovakvog odredivanja kulturne politike kao kulturnog razvoja, politika
postavlja i sopstvenu normu i vrijednosti te svoj institucionalni model kulture
1 kulturnih praksi. Ovaj rad ¢e to potvrditi u kontekstu historijskog perioda
Tre¢eg zasjedanja ZAVNOBiH-a na kojem su postavljene neke od osnovnih
smjernica kulturne politike 1 kulturnog razvoja Bosne 1 Hercegovine.

Kulturna politika s aspekta Treceg zasjedanja ZAVNOBiH-a:
planirana akcija cjelokupnog razvoja drustva

Prema historijskim podacima, nakon ulaska partizanskih odreda u grad
Sarajevo, odrzano je Trece zasjedanje ZAVNOBIiH-a. Na tada$njem zasjeda-
nju, potvrdena je drzavna struktura federalne Bosne i Hercegovine tako $to je
izglasan rad Predsjednistva ZAVNOBIiH-a izmedu dva zasjedanja, a zatim se
ZAVNOBIiH konstituisao u Privremenu Narodnu skupstinu Bosne i Hercego-
vine. Donesen je i Zakon o Vladi Bosne i Hercegovine. Upravo je ova Vlada

Bosne 1 Hercegovine kreirala i razvijala smjernice razvoja kulturne politike
u Bosni i Hercegovini, a u vezi ¢ega postoje jasni navodi u stenografskim
zabiljeSkama 1 skupsStinskom zasjedanju u to vrijeme.

Ciljevi kulturne politike Bosne 1 Hercegovine su bili uslovljeni kulturnom
zaostalo$¢u, iskustvima steCenim u periodu ilegalnog rada Partije, prije rata i
u NOB-u, te praksom i teorijom iz tadasnjeg SSSR-a (Nametak, 2017:26). Isti
autor navodi i ciljeve koji su u to vrijeme bili zacrtani s naglaskom na iskor-
jenjivanje nepismenosti i obuhvatanje §to veceg broja djece obrazovanjem,
popravljanje i prosirenje skolske mreze, stvaranje novih kadrova potrebnih za
rad u prosvjeti, obnavljanje i ja¢anje radiodifuzne mreze, kulturno uzdizanje
sela, omasovljenje kulturnog rada u duhu marksizma-lenjinizma. Ciljevi su se
mijenjali formalno 1 sustinski i nadopunjavali u skladu s politickom situaci-
jom, privrednim zadacima i lokalnim potrebama i moguénostima (Nametak,
2017:26-27). Borba protiv nepismenosti postala je prioritetni zadatak, neop-
hodna za ukljuc¢ivanje masovnog stanovnistva u drustveni, politicki i kulturni
zivot. Osim eliminacije nepismenosti stanovnistva, kao jedan od glavnih za-
dataka koji je definisan i potvrden na Tre¢em zasjedanju ZAVNOBIiH-a, jeste
stvaranje ekonomskih i socijalnih uslova za razvoj kulture (Trece zasjedanje
ZAVNOBiH-a, stenogramske zabiljeske, 1955:83). RjeSavanje ekonomske
nerazvijenosti 1 sociokulturni preobrazaj drustva odvijali su se u uslovima
apsolutne devastiranosti privrednog potencijala uzimajuéi u obzir prije svega
ogromne ljudske Zrtve i masovna materijalna razaranja. Najvise truda i ma-
terijalnih sredstava je utroSeno za oporavak vitalnih funkcija privrede, ali je
1 u ostalim oblastima drustvenog zivota bio prisutan veliki entuzijazam i po-
treba da se stanje Sto prije dovede u normalu (Dokni¢, 2013:37). Nerazvijena
materijalna odnosno privredna baza je bila osnova i za identi¢no stanje kada
je kultura bila u pitanju. Najvazniji pokazatelji su se odnosili na obrazovni 1
kulturni status stanovnistva u cjelini narocito s aspekta pismenosti. Stoga je u
ovakvim okolnostima stvoren odreden model kulturne politike koji bi svojim
sadrzajem 1 primjenom najbrze poboljSao stanje u kojem se nalazila Bosna i
Hercegovina. Model ove konkretne kulturne politike je model u kojem vlada-
juce strukture (drzava/republika) preko svog aparata planiraju razvoj kulture
u cjelini 1 odluCuju o prioritetima, oni usmjeravaju politikom finansiranja 1
ideoloSkim odredenjima umjetnicko stvaralaStvo i valorizuju kreativne do-
prinose u kulturi, odlucuju o moguénostima zadovoljavanja kulturnih potre-
ba, vrsi revalorizaciju kulturnog nasljeda, itd. (Prnjat, 1986:53). Za nacine 1
metode ostvarivanja ciljeva kulturne politike bila su zaduzena resorna mi-
nistarstva za kulturu. Kultura, a samim tim i kulturna politika realizirala se

isklju¢ivo preko institucija kulture te se odmah pristupilo osposobljavanju
postojecih, ali 1 stvaranju novih institucija kulture.

Sljede¢e smjernice Trec¢eg zasjedanja ZAVNOBiH-a: ,,omoguditi Sirim
narodnim masama da ucestvuju u stvaranju kulture, da svako ispolji svoje
sposobnosti“ (Tre¢e zasjedanje ZAVNOBiH-a, stenogramske zabiljeske,
1955:83) govore o tzv. demokratizaciji kulture. Osnivaju se domovi kulture
i razli¢ite kulturne sekcije, kulturno-umjetnicka i folklorna drustva, s nagla-
skom na razvijanje amaterizma (narocito amaterska pozorista), itd. Sintagma
demokratizacija kulture se u ovom periodu nazivala kulturno-masovni rad.
Postojala su odjeljenja za kulturno-masovni rad, koja su postojala pri repu-
blickim ministarstvima za kulturu (Dokni¢, 2013:63). Tako se ove smjernice
kulturne politike Tre¢eg zasjedanja ZAVNOBiH-a nadalje usmjeravaju na
stvaranju strucnog kadra koji ¢e raditi u institucijama kulture', izdavanju po-
zori$nih 1 muzickih djela potrebnih za kulturno-masovne manifestacije, stva-
ranje materijalnih uslova za smotre i festivale, itd. (Dokni¢, 2013:63). Nada-
lje, Stampa osim politicke, dobija 1 svoju kulturnu ulogu, tako da je ,,potrebno
da se podigne kvalitet 1 idejni nivo rubrika, listova, periodi¢nih publikacija
zabavnog ili popularno-nau¢nog karaktera...“ (Dokni¢, 2013:63). Navedeno
se uklapa i s narednim zadatkom koji je Trece zasjedanje ZAVNOBiH-a defi-
nisalo, a to je ,,zadatak narodnih vlasti da omladini pruzi kulturne institucije,
sport, da joj se ostvare mogucnosti za zabavu i veselje (Trece zasjedanje ZA-
VNOBiH-a, stenogramske zabiljeske, 1955:96). Slijede i daljnje smjernice
za kulturno-masovni rad: ,,po$to u domovima kulture nedostaju radio-apa-
rati 1 zvucnici, treba ih nabaviti, ,,da ne budu tipizirani“ i dati omladini na
koriS¢enje; treba prikazivati vise filmova i nabaviti putujuce bioskope ,,jer
poslije filma Slavica, mnoga sela su se preobrazila®; narodnim univerzitetima
nedostaje jasan plan rada, pa njihov rad treba prosiriti organizovanjem no-
vih kurseva, formiranjem biblioteka, a u kulturno-umjetnickom sektoru treba
oformiti folklorne grupe; osjeca se velika potreba za Citaonicama, knjiznica-
ma 1 distribucijom Stampe na selu, jer ,,neobrazovan seljak ne moZze postati
aktivan borac protiv zaostalosti u selu®, itd. (A CK SKJ, VIII-1I-4-c-4. u:
Doknié¢, 2013:62).

S ovim smjernicama u kontekstu priblizavanja kulture mladim ljudima i
dostupnosti institucija kulture svima, otvaramo poglavlje o dvije institucije

''U Bosni i Hercegovini je bio problem s kadrovima, jer ,,ima malo ljudi koji imaju sred-
njoskolsko obrazovanje...trebalo bi formirati neke sindikalne kurseve koji bi dali uvid tim
drugovima u problematiku literature...organizuju se biblioteke, narodni univerziteti...(A CK
SKJ, VIII-1I-4-c-4. u: Dokni¢, 2013:62). Medutim, ovdje treba dodati da tokom 1946. godine
otvaranjem Medicinskog fakulteta univerzitetski centar postaje i Sarajevo.

kulture smjeStene u Sarajevu, osnovane u periodu nakon Treceg zasjedanja
ZAVNOBiH-a.

Razvoj kulturnih praksi kroz osnivanje institucija kulture

Da se kulturna politika nije svodila samo na opismenjivanje stanovnista,
ve¢ da su njeni ciljevi bili 1 osnivanje institucija kulture koje ¢e njegovati
umjetnost i propagirati znac¢aj umjetnosti za drustvo, potvrda jeste osniva-
nje Umjetnicke galerije Bosne i Hercegovine 1946. godine. Jedno od glavnih
teziSta ove Galerije od njenog nastanka pa sve do danas jeste sakupljanje,
proucavanje i prezervacija bosanskohercegovacke umjetnosti s naglaskom na
umjetnost 20. vijeka. Neizmjeran je doprinos ove institucije za razvoj bosan-
skohercegovacke historije umjetnosti te za dalji razvoj moderne bosansko-
hercegovacke likovne umjetnosti, to se ogleda u radu ove Galerije i danas.

Naime, u okviru Zemaljskog muzeja u Sarajevu doslo je do znacajnih
strukturalnih promjena neposredno nakon Drugog svjetskog rata, kada od
pojedinih fundusa Muzeja nastaju zasebne institucije kulture. Izdvajanje
Umjetnicke galerije Bosne i Hercegovine odnosno njeno osnivanje kao sa-
mostalne institucije je potvrdeno Uredbom o Umjetnickoj galeriji u Sarajevu
broj 9538/46% koju je na prijedlog tadasnjeg ministra prosvjete Cvijetina Mi-
jatovica, donijela Vlada Narodne republike Bosne i Hercegovine, a potpisana
od strane predsjednika Vlade Rodoljuba Colakovi¢a. Clanom 2. ove Uredbe
odredeno je da finansijsko izdrzavanje Galerije jeste odgovornost Ministar-
stva prosvjete. Clan 3. ukazuje na zadatke Galerije da ,,prikuplja i otkupljuje
djela nasih i stranih likovnih umjetnika, te da izlaganjem tih djela i organi-
zovanjem izlozbi na teritoriji Bosne i Hercegovine utic¢e na razvoj umjetnosti
1 da narod upoznaje sa likovnom umjetnos¢u‘. Nacin na koji ¢e Umjetnicka
galerija formirati svoju po&etnu kolekciju umjetni¢kih djela je definisan Cla-
nom 4. Uredbe i glasio je: ,,Umjetnicka galerija prikupljat ¢e znacajna djela
likovne umjetnosti koja se nalaze u drzavnim ustanovama i preduze¢ima na
teritoriji Bosne i Hercegovine, a obavezno ona koja imaju istorijsku vrijed-
nost. Umjetnicka galerija preuzet ¢e sve slike bivse Galerije slika Drzavnog
muzeja“. Uredba nadalje odreduje da direktora Galerije postavlja ministar
prosvjete koji je ujedno zaduZen i za propisivanje posebnog pravilnika o ure-
denju i radu Umjetnicke galerije. U skladu s ovim odlukama, za direktora je

2 Uredba se moze vidjeti u Monografiji: Umjetni¢ka galerija Bosne i Hercegovine 1946—
1986. (1986), NISRO Oslobodenje, Samoupravna interesna zajednica za kulturno-istorijsko
i prirodno nasljede Bosne i Hercegovine, Sarajevo. Uredba je objavljena u Sluzbenom listu
NR Bosne i Hercegovine, broj 45. od 23. 10. 1946.

postavljen knjizevnik Hamza Humo, koji je, prema podacima iz Monografije
(1986) ve¢ 15. oktobra, 1946. godine bio zaduzen s preko Sest stotina djela,
uglavnom slika 1 crteza, a koje je preuzeo iz Galerije slika Zemaljskog mu-
zeja. Hamza Humo je za Oslobodenje, 26. septembra, 1948. godine o ulozi
Galerije kazao: ,,Da bi se naSe narodne mase upoznale §to bolje sa likovnom
umjetnoscu i kroz to upoznavanje podizale svoj kulturni nivo odrzavat ¢e se
popularna predavanja u samoj galeriji, pracena diapozitivima starih i novih
djela iz oblasti likovne umjetnosti, kako domace tako i strane* (Monografija,
1986). Prema rije¢ima Danke Damjanovi¢ (Monografija, 1986), u pitanju je
,»vrijeme radanja i1 stvaranja novog socijalisticCkog drustva koje je na svom
putu samostalnosti i slobode prolazilo kroz iskusenja $to ih namece svaka
mladost“. U ovoj prvoj ‘mladalackoj’ fazi postojanja Umjetnicke galerije Bo-
sne 1 Hercegovine a koja podrazumijeva period 1946—1959, presao se put
prvenstveno njenog konstituisanja, zatim mijenjanja razlicitih prostora u gra-
du, nedostatak kadrova i materijalnih sredstava nakon rata ali je Galerija bez
obzira na tadasnje okolnosti krenula “u korak sa svijetom’ i pronasla izgublje-
ne tragove i veze s najstarijom generacijom bosanskohercegovackih likovnih
umjetnika. Djela koja su u vremenu nakon Drugog svjetskog rata nadena 1
prikupljena, ¢ine i danas jedan od najvaznijih fundusa za izu¢avanje historije
umjetnosti Bosne 1 Hercegovine i regiona. Sve je ovo rezultat rada i prve ge-
neracije galerijskih stru¢njaka i djelatnika u Bosni i Hercegovini §to se Cesto
zaboravlja kada je u pitanju galerijska djelatnost u nasoj zemlji.

Biblioteka grada Sarajeva je jo§ jedan primjer institucija kulture u Bosni
1 Hercegovini koja je, kao 1 najveci broj biblioteka u Sarajevu, nastala nakon
Drugog svjetskog rata. Ovaj historijski period predstavlja kontekst kada se in-
tenzivnije radilo na osnivanju javnih narodnih i radnickih biblioteka. Razvoj
bibliotekarstva i njegov zamah se upravo veze za 1945. godinu. Nazivom ‘na-
rodne biblioteke’ i ‘radnicke biblioteke’ konkretno je formulisan njihov cilj, a
to je da su one namijenjene narodu i radnicima za jacanje njihove prosvjetne
1 kulturne svijesti. Bile su pod upravom tadasnjih narodnih odbora, sindikata,
narodnog fronta i omladinskih organizacija i predstavljale kulturne, politicke
1 druStvene centre.

Neadekvatni prostori, ¢esta preseljenja, mali broj zaposlenog i stru¢nog ka-
dra, nedostatna materijalna i finansijska sredstva predstavljaju samo neke od
problema s kojima su se suocavale biblioteke u Bosni i Hercegovini (Mono-
grafija 60 godina Biblioteka grada Sarajeva, 2007:22). Bez obzira na ovakve
okolnosti, biblioteke su se osnivale u svim gradovima u Bosni i Hercegovini,
tadasnjim rejonima, opstinama i naseljima. Iz Monografije Biblioteka grada
Sarajeva mozemo vidjeti, kada je glavni grad u pitanju, da se ve¢ 1945. godi-

ne u naselju Vasin Han u opStini Stari Grad osnovala narodna biblioteka Vasin
Han u sklopu osnovne $kole i to sa samo jednim uposlenikom i fundusom od
200 knjiga. Narodni odbor tadasnjeg Treceg rejona je u februaru 1947. godine
osnovao Narodnu biblioteku Treceg rejona, koja ¢e nesto kasnije nositi ime
bosanskohercegovackog knjizevnika Hasana Kiki¢a. Ova biblioteka je bila
smjeStena u prostoriji vakufske zgrade na Bistriku s dva zaposlena biblio-
tekara 1 knjiznim fondom od 350 knjiga. Biblioteka se nadalje 1949. godine
seli u vece prostore iste zgrade Sto je omogucilo povecanju knjiznog fonda i
boljoj organizaciji rada ove institucije. U Odluci Narodnog odbora Treceg re-
jona od 10. maja, 1949. godine® su navedeni konkretni zadaci Biblioteke koji
podrazumijevaju da Biblioteka ,,sluzi kulturno prosvjetnom uzdizanju naroda
davanjem na ¢itanje, posudivanjem i drugim Sirenjem knjiga®. Nadalje, njen
zadatak je ,,da populariSe knjigu i biblioteku u Sirokim narodnim masama
svim sredstvima propagande® i ,,da skuplja, bibliotekarski obraduje i izdaje
knjige*. Za upravljanje poslovima Biblioteke zaduzen je upravnik Biblioteke
koji ujedno i rukovodi budZetom institucije dodijeljenog od strane Narodnog
odbora Treceg rejona u Sarajevu. Upravo je danaSnja Biblioteka grada Sara-
jeva nastala na temeljima konkretno ove Biblioteke.

Narodni odbor Prvog rejona je 1947. godine osnovao Narodnu biblioteku
Ognjen Prica. Ova biblioteka je imala pocetni knjizni fond od 2076 knjiga
koje je poklonila Narodna biblioteka Bosne i Hercegovine. Kasnije se formira
i Djecije odjeljenje Biblioteke s 2.144 knjige. Iste godine, u Novom Saraje-
vu, Narodni odbor Cetvrtog rejona takoder formira biblioteku Petar Ko¢i¢ s
knjiznim fondom od 1684 knjige 1 predstavlja prvu biblioteku u ovom dijelu
Sarajeva.

Prvi rejon osniva Narodnu biblioteku Natkovaci 1949. godine koja je po-
slije dobila naziv Narodna biblioteka Vratnik. Pocetni knjizni fond se sastojao
od 500 knjiga i predstavljale su poklon Savjeta za prosvjetu, nauku i kulturu
Bosne i Hercegovine. Prema podacima iz Monografije (2007:23), preuzima-
njem biblioteke Hrvatskog kulturno-prosvjetnog drustva Napredak, Narodni
odbor Drugog rejona 1950. godine osniva Narodnu biblioteku Silvije Strahi-
mir Kranjcevi¢ koja je u to vrijeme bila najveca biblioteka u opstini Centar 1
raspolagala s pocetnim knjiznim fondom od 6597 knjiga. U sastavu ove bi-
blioteke formirana je i Pionirska biblioteka koja od 1961. godine radi pod na-
zivom Centralna djecija biblioteka Vlatko Foht. Drugi rejon odnosno njegov
Narodni odbor osniva i Biblioteku Vladimir Peri¢ Valter koja ¢e s fundusom
od 9113 knjiga u tom periodu biti jedna od najvecih biblioteka u Sarajevu.

*Qdluka u svom izvornom izdanju se moze vidjeti u Monografija 60 godina Biblioteka grada
Sarajeva (2007), JU Biblioteka grada Sarajeva, Sarajevo, (2007:25)

Moze se zakljuciti da navedeni odabrani podaci idu u prilog tezi o smjer-
nicama kulturne politike Tre¢eg zasjedanja ZAVNOBIiH-a, a koje su se od-
nosile na cilj: ,,omoguditi Sirim narodnim masama da ucestvuju u kulturi 1
da svako ispolji svoje sposobnosti® (Tre¢e zasjedanje ZAVNOBiH-a, steno-
gramske zabiljeSke, 1955:83). Rijec je o kulturnoj praksi kulture ¢itanja koja
se u ovom kontekstu razvijala planiranim i strateSkim akcijama propagiranja
knjige 1 vaZznosti Citanja te ukljucivanjem u ove kulturne prakse Sto veceg
broja stanovniStva.

Za ilustraciju re¢enog nam moze posluziti tekst iz Oslobodenja (Oslobo-
denje, 27. februar, 1949, str. 5)* o radu Narodne biblioteke Treceg rejona:
,Narodna biblioteka III rejona se nalazi na Trgu 6 aprila. Raspolaze velikim
brojem knjiga od domacih i stranih pisaca. Biblioteka je namijenjena za §i-
roke narodne mase i to u¢enike, radnike u privredi, domacice i dake srednjih
Skola. Upis u €lanstvo kao 1 izdavanje knjiga vrSi se besplatno. Za pionire
srednjih Skola knjige se izdaju ponedjeljkom i petkom. Da bi knjiga doprla i
u najsire narodne mase biblioteka je na periferiji rejona osnovala tri pokretne
biblioteke i uvela raznoSenje knjiga po ku¢ama, te se broj ¢italaca iz dana u
dan povecava“.

Zakljuéna razmatranja

Bez obzira kako promisljali i shvatali kulturu, kao sistem simbolickog zna-
¢enja, odnose moc¢i, odnose izmedu razli€itih idejnih pojava, kao sistema vri-
jednosti ili vjerovanja, ona se prije svega, uvijek i nedvosmisleno javlja kao
sredstvo za artikulaciju socijalnog odnosa medu pojedincima i druStvenim
grupama. Kulturna politika je u tom smislu i nacin artikulacije odnosa izmedu
drzave i drustva, ali 1 odnosa u specificnom drustvu. Drugim rije¢ima, kul-
turna politika se oblikuje na granici politike 1 kulture i njihovog medusobnog
uticaja na sve aspekte drustvenog zivota. Prema Doknicki, drzava preko svog
ideolosko-politickog aparata kulturu kao politicki i vaspitno pozeljnu sadrzi-
nu unosi u spolja u zivotnu i radnu sredinu i u potpunosti odlucuje o svakom
procentu materijalnih izdataka za kulturu (Dokni¢, 2013: 329). Na taj nacin,
kao Sto je slucaj i1 s kulturnom politikom ovog historijskog perioda, kultu-
ra postaje nezaobilazan Cinilac preobrazaja cjelokupnog drustva, planirana u
okviru kulturne politike kao sistema za usmjeravanje, unapredenje i koordi-
naciju bezgrani¢nog kulturnog prostora (ibid.). Kulturna politika kao svjesna

*Vidjeti u: Monografija 60 godina Biblioteka grada Sarajeva (2007), JU Biblioteka grada
Sarajeva

1 planska intervencija drZzave u domenu kulture, postaje izuzetno vazan dio
sveobuhvatnog razvoja i pozicioniranja jedne zemlje.

Zato se sa sigurnos¢u moze reci da je uloga Treceg zasjedanja ZAVNO-
BiH-a za razvoj kulturne politike vazna, jer su u pitanju ‘pionirski koraci’ u
osmisljavanju kulturnog toka zivota bosanskohercegovackog drustva u ovom
konkretnom istorijskom periodu. Narocito se ovo odnosi na osnivanje institu-
cija kulture koje 1 danas egzistiraju i ¢ije se univerzalne i humanistic¢ke vrijed-
nosti i ciljevi rada nisu promijenili, njeguju¢i umjetnost te kulturu pismenosti
1 ¢itanja u danasnjem za sve nas vrlo turbulentnom i izazovnom vremenu.

Zasluge ovog Zasjedanja s njegovim smjernicama u domenu kulture se
ogleda u zaCecima jedne konzistentne kulturne politike koju je karakterisa-
lo smanjenje nepismenosti bosanskohercegovackog stanovniStva, otvaranje
Skola, domova kulture, biblioteka, ¢itaonica, galerija i1 drugih institucija kul-
ture’. Kasnije ¢e na temeljima ovih pocetnih smjernica do¢i do pokretanja
mnogih ¢asopisa, izdavackih kuca, pozorista, kina, a sve u cilju dostupnosti
ovih institucija §to ve¢em broju stanovnistva narocito mladim ljudima, Ze-
nama i seoskom stanovnistvu. Upravo u ovom historijskom periodu nastaju
prvi temelji onog $to 1 danas nazivamo savremenim bosanskohercegovackim
kulturnim horizontom.

Bibliografija

Dokni¢, Branka (2013), Kulturna politika Jugoslavije 1946-1963, Sluzbeni glasnik, Beograd

Nametak, Muhamed (2017), Bosanski trougao u crvenoj zvijezdi, Kulturni tokovi i izgradnja
‘socijalistickog drustva’u Bosni i Hercegovini od 1945. do 1952, Univerzitet u Sarajevu
— Institut za historiju, Sarajevo

Monografija 60 godina Biblioteka grada Sarajeva (2007), JU Biblioteka grada Sarajeva, Sa-
rajevo

Prnjat, Branko (1986) Kulturna politika i kulturni razvoj, Savremena administracija, Beograd

Trece zasjedanje Zemaljskog Antifasistickog Vije¢a narodnog oslobodenja Bosne i Hercego-
vine 26, 27. 1 28. aprila 1945 u Sarajevu (po stenografskim biljeskama i skupsStinskom
zasjedanju (1955), Narodna §tamparija, Sarajevo

Umjetni¢ka galerija Bosne i Hercegovine 19461986 (1986), NISRO Oslobodenje, Samou-
pravna interesna zajednica za kulturno-istorijsko i prirodno nasljede Bosne i Hercego-
vine, Sarajevo

SKao jedan od najvaznijih dometa institucionalne izgradnje predstavlja osnivanje Univerzi-
teta u Sarajevu 1949. godine. Ovdje je vrlo vazno dodati i osnivanje Nacionalne i univerzi-
tetske biblioteke Bosne i Hercegovine, a oformljena je Uredbom o Narodnoj biblioteci Fede-
ralne Bosne i Hercegovine. Potpisao ju je tadas$nji ministar prosvjete Ante Babi¢, a Uredba
je objavljena u Sluzbenom listu Federalne Bosne i Hercegovine, 31. oktobra 1945. godine.

249



Posebna izdanja ANUBiH ODN, CXCIII/15, 241-250

CONCLUSION REMARKS

Regardless of how we perceive and understand culture, as a system of sym-
bolic meanings, power relations, relations among various concepts, as system
of values and validations, culture always represents a tool for articulation of
relations among individuals and social groups. In this context, cultural politic
is shaped upon the borderline between politics and culture and their mutual
influence on all aspects of social life. According to Dokni¢, state through its
ideological and political apparatuses as politically and educationally affirma-
tive content interiorize it in living and working environment and entirely de-
cide about each percent on financial support for culture (Dokni¢, 2013: 329).
In this way, as it is the case with cultural politics in this specific historical
period, culture becomes unavoidable factor of entire society’s transforma-
tion, planned within the cultural politics system aimed to direct, improve and
coordinate limitless cultural space (ibid). Cultural politics as intentional and
planned state intervention in the cultural domain, become enormously impor-
tant part of entire development and positioning of one country.

That is why we can claim with certainty that the role of the third assem-
bly of ZAVNOBIH (National Anti-Fascist Council of the People’s Liberation
of Bosnia and Herzegovina) is very noteworthy concerning development of
cultural politics in Bosnia and Herzegovina. These are ‘pioneers’ steps’ in
creating the flow of cultural life in Bosnia and Herzegovina’s society in this
particular historical context. This is specifically related to establishment of
cultural institutions, which exist today as well and whose universal and hu-
manistic values and aims remain unchangeable. These institutions still nur-
ture art and cultural literacy and reading in this very turbulent and challenge-
able times we are living in.

Merits of the third assembly of ZAVNOBiH with its directions in the do-
main of culture resulted in creation of one consistent cultural politics, which
is characterised by reduction of illiteracy, opening of schools, cultural cen-
tres, libraries, reading rooms, galleries and other cultural institutions. Later,
upon these directions and decisions, there will be many magazines, publish-
ing houses, theatres, cinemas, with only one aim. That is availability of all
cultural intuitions for more citizens as possible, particularly for youth, wom-
en and rural inhabitants. In this historical period, we can find the roots of what
we call today’s Bosnia and Herzegovina’s contemporary cultural horizon.

